
Voorwoord
10 November 1938

Vir die lewensweg van die mens geld die wette van God steeds vanaf die begin van die wêreld af soos wat dit as noodsaaklik gegee is vir die geestelike ontwikkeling van die wesens daarop. Dikwels is daar kragte wat daarteen aan die werk is, maar hieroor is `n onsigbare mag heen gelê, en hulle sal steeds die uitwerking van hulle handelinge wat in stryd is met die wette van God, nadelig vir hulleself voel en of hulleself omkeer na God se wil, of in die volharding van hulle boosaardigheid, steeds die sterker Mag van God gaan voel. So is dit ook werksaam in die natuurkragte wat altyd en ewig onderworpe is aan die Wil van God, want sou dit aan die vyandige mag prysgegee word, sou alles spoedig net maar nog `n daad van vernietiging wees, aangesien die vyandige kragte net altyd verwoestend werksaam is; en dat God se Wysheid en Wil egter vir die instandhouding van al die geskapenes geld. 

Waar die natuurkragte nou tog `n vernielende uitwerking het, is die Wil van God ook altyd werksaam, maar nooit is die verwoesting `n toelating van bose kragte nie. Daar is dan wyslik ook redes aanwesig waarom God so ingryp, wat egter steeds net `n sekere begunstiging van geestelike wesens dien of die ontwikkeling van die menslike wesens dien.

Ook die verwoesting het hulle goeie en veelvoudige sin. Natuurgeeste word bevry uit die vorm van hulle onuitspreeklike lang gekluisterde toestand - ander natuurgeeste mag in ruim mate aan die werk wees en daardeur hulle bestemming nakom en ook word daar slapende geeste uit hulle rus, wat vir hulle almal maar net skadelik is, wakker geskud. Dat sulke verwoestings vir die mensdom dikwels `n uitwerking vol van leed is, is ewe-eens `n toelating van God, `n aanwysing van Sy aanwesigheid vir die volkome ongelowiges en `n toetssteen vir die gelowiges wie daarin glo, dat hulle sterker moet word. Want alleen sulke buitengewone verskynsels, wat sulke natuurkatastrofes is, is in staat om die mense in `n toestand van nadenke te bring.

Wanneer al die kragte van die mense nie toereikend `n halt hieraan kan roep nie en arm en ryk, hoog en laag, heeltemal aan sulke, deur God toegerekende katastrofes blootgestel is, bly daar tog die een of ander ope vraag, waartoe so `n strafgerig die mense tref en in hoeverre daar `n goddelike Mag te onderskei is. En sulke vrae kan tot `n totale verandering van die menslike denke aanleiding gee, en die mense op die weg van insig lei.

Met elke natuurkatastrofe gaan kleiner gebeurtenisse dit vooraf, wat die mens se denke vergemaklik, en elke innerlike toestand van vroeër is `n voorbereiding op die belewenis wat daarop volg. As mens eenmaal so duidelik insien dat alle wêreldse magte nie in staat is om die kleinste verandering teweeg te bring by sulke elementêre uitwerkinge van die natuur nie, dat almal hieraan oorgelewer is wat homself in die gebied van die katastrofe bevind, dan sou die mens sy gedagtes na bo moet hef en trag om geestelike opheldering te verkry, maar die mensdom het al te ver voortgeskrei in haar eie denke - en waan dit wat so `n duidelike werksaamheid van die ewige Godheid is, as "werkinge van die natuurkragte” en trag om daarmee alles af te maak wat hul geestelike instelling nie geval nie. Hulle hou hulleself alwetend en wat vir hulle onbegryplik is maar net as `n, ‘in die aard van die natuur’ liggende uiting, en in die seldsaamste gevalle egter as `n sigbare ingryping van `n goddelike Wese. Die verklaring van alle natuurverskynsels wat hulle die beste geval is: Dat Hy self verder ontwikkel het onder invloed van die sonstrale, wat weer `n nog onondersoekte kragbron in die heelal is, en wat al die lewe op aarde tot stand bring, maar dat die mense gevolglik niks anders is as lewende wesens wat deur sulke natuurkragte gewek is nie, wat hulle begin en einde op hierdie aarde het.

Dat daar in die hele skepping `n Wese aan die hoof staan van alles, wat volgens `n wyse plan deur die Wil en Sy Almag, elkeen van die skepsele - van die kleinste kreatuur af tot by die kroon van die skepping, die mens; - dat Hy alles op hierdie aarde geplaas het met `n bepaalde doel, begryp sulke (deur hulle eie skuld) onwetende mense nie. Hulle erken nie so `n Wese nie en daarom sien hulle ook nooit in die werking van die natuurelemente as die Wil van God wat Homself uiter nie. 

Hulle wat ver woon en nie direk daardeur getref is nie, skenk geen besondere aandag aan sulke katastrofes nie, hulle vee steeds soortgelyke gevalle van die tafel af en daarmee is sulke gebeurtenisse vinnig vergete. En God moet na steeds duideliker middele gryp. HY moet sulke katastrofes steeds vinniger op mekaar laat volg en die mense baie skade berokken, as Hy wil hê dat hierdie verskynsels indruk moet maak.

Dit is betreurenswaardig hoe weinig die leed van die medemens `n egte gevoel van medelye opwek en hoe `n aanwysing van bo uit gewoonte aangeneem word. En so sal die tekens steeds `n meer gewelddadige omvang moet aanneem, as Hy die mense uit hulle rus wil wakker skud. Eers wanneer hulle eie lewe in gevaar is, heg hulle aan so `n saak meer betekenis en daarom sal baie leed en angs nog die lot van die mense moet wees en daar sal dinge gebeur wat die mense ag sal laat slaan op `n Wil wat hulle nie kan weerstaan nie. 

Dog selfs baie buitengewone natuurverskynsels sal met die grootste vanselfsprekendheid verklaar en aangeneem word, want die 'wyses van die wêreld' is onmiddellik bereid om `n heel natuurlike verklaring te gee vir alles wat vir die mense onbegryplik is, maar nooit sal so `n uitleg verwysing hê op die werksaamheid van God en Sy Wil nie. Hulle verbeel hulleself dat hulle verhewe is, en is daarom onder `n heeltemal verkeerde indruk, wat ook vir die mense wat deur hulle onderrig word, nie van nut kan wees nie.

So sal menigeen nog sy opvatting wysig en daarom ook nog baie offers moet bring, totdat hy die volledige insig kry. Om dit te bespoedig, gryp die HEER nou meer dikwels as ooit in en skud en skok die wêreld, sodat almal wat hulle lewe hoog ag, kan ag slaan op die goddelike Stem wat aan hulle die Wil van God wil bekend maak, en van Sy Almag en Wysheid kennis neem. Wie in hierdie sin elke natuurverskynsel en die onstuimige woede van die elemente aanskou, sal so-iets soos die stem van God herken en is dit die beste om te doen wat steeds vir God die korrekte is. 

Amen

Natuurverskynsels

Temperatuur – Ster – Voorspellings

30 Oktober 1939 

Die tyd vlieg verby en die ingesteldheid van die mense verander nie, daar sal ontelbare siele ten gronde gaan as die HEER hulle nie op die allerlaatste nog Sy Liefde sal aanbied en aan hulle die vreeslike ondergang van al die aardse voor oë hou nie. En daarom, let op die dae wat hulle self wesenlik van die anders gebruiklike jaargetye sal onderskei. Hoe laer die son staan, des te helderder lig sal hy uitstraal en `n ongewone temperatuur sal die mense verbaas laat staan. En dit sal aanleiding gee tot vermoedens van allerlei aard. Deels sal mens hoopvol die komende tyd tegemoet gaan, deels angstige bedenkinge hê en die mens sal geneig wees om `n bonatuurlike werksaamheid daaraan toe te skryf . 

Tog dink slegs enkeles aan hulle verhouding met God. Hulle besef nie dat God Self hulle denke na Homself toe sou wil keer en dus trag hulle ook om `n moontlike verklaring te soek in die buitegewone natuurverskynsels. Ja, hulle raak baie vinnig daaraan gewoond en haal nie die geringste voordeel vir hulle siel daaruit nie. Want as hulle maar sou wou oplet, sou die roep uit die hoogste vir hulle begryplik wees. Maar hulle wat nie dink aan hulle verhouding met die Skepper nie, bly aardsgesind en neem niks aan van wat hulle geestelik aangebied word nie. 

En al hierdie buitengewone natuurverskynsels is uitinge van geestelike aktiwiteite van die kragte wat God onderdanig is en gewillig is om Hom te dien. Steeds opnuut sal geestelike strominge merkbaar word en vir die mense sigbaar word op menigvuldige wyse en tog sal die denke van die mensdom homself weinig daarmee besig hou. Want ook die mag van die duisternis is geweldig werksaam in hierdie stryd teen al die geestelike onderstrominge. Hulle sal trag om die goddelike te verswak en so sal die mensdom slegs aan die aardse gebeure aandag skenk en onverskillig teenoor die werksaamheid van die Godheid in die natuur staan, ofskoon die mense op duidelik gewelddadige wyse daardeur geraak word. Slegs `n klein aantal sien dat God Sy Hand na die mense uitstrek en trag om aan die medemense insig te verskaf, maar slegs die weldaad wat liggaamlik voelbaar is, erken die mens, maar nie `n opdrag van bo wat `n verandering van die menslike denke moet bewerkstellig nie.

En in hierdie tyd van welbehae, teweeggebring deur `n buitengewone werking van die son op `n ongewone tyd, sal daar `n gebeurtenis plaasvind wat ook elke geestelike blinde iets te denke moet gee: `n Ster maak homself los van die firmament (uitspansel) en verander sy baan. Hierdie ster sal `n ligsterkte hê wat die van alle andere ver sal oortref, hy sal snags helder straal en die aarde nader, sodat ook die verskynsel weer ongewoon sal wees vir die mense en tog terselfdertyd `n bewys daarvan is dat die Skepper van hemel en aarde alle mag het en dus ook aan die sterre hulle baan kan voorskryf volgens Sy Wil. 

Wanneer hierdie ster sigbaar sal word, gaan die mensdom die geestelike keerpunt steeds meer tegemoet. Daar sal in geestelike opsig soveel hulp vir hulle aangebied word, dat hulle waarlik net hul eie wil nodig sal hê om die hulp hul eie te maak. Dog hul ingesteldheid word steeds meer verstok, hul denke steeds meer verblind. En die tyd is nie meer ver waarvan die HEER op die aarde gepraat het nie; dat `n deur uit haar skarniere geruk word as die mens sy hart sluit vir alle geestelike instromings. 

Die lig sal ook daar skyn waar dit duister word, want die ligstraal sal so helder wees dat hy alles sal deurdring, en ook die geestelike blinde sal moet sien; sy wil alleen sal dit wegwys en die einde sal wees dat hy deur die lig verteer word. Want die duisternis word verdrywe deur alles wat helder, lig en duidelik is. En die lig oorwin die duisternis in soverre dat die donker moet wyk waar die lig van die waarheid voorheen sigbaar afgebreek is. En die leuen en die skyn sal onuithoudbaar word, maar die waarheid sal egter tot in alle ewigheid bly. 

Amen

Aard van die Katastrofe

25 Julie 1940

Die leraars uit die hiernamaals doen steeds op dieselfde manier hulle bes vir jou (B.D.) en trag om jou lig ontvanklik te maak, maar jou hart is nie altyd gewillig om dit op te neem nie en dan ontstaan daar sulke hindernisse wat die opneem (van die woord) bemoeilik. Onverdeelde opmerksaamheid moet aan die gawes van die hemel betoon word en alle aardse gedagtes vermy word, dan kom die gedagtes van die vriende uit die hiernamaals maklik binne. Die goddelike Liefde stuur aan jou bodes tegemoet, wat jou wil versterk in die wil om te ontvang. Hulle bring aan jou `n kennisgewing wat op `n verstaanbare manier aan jou die toedrag beskryf van die katastrofes wat afsonderlik sal beslis oor dood en lewe van elkeen.

Soos dit blyk moet ook profete en profetesse aangemaan word om hulle eie gedagtes te laat vaar en hulself in totale opmerksaamheid oor te gee aan die binnestroming van hemelse gawes. Dit in teenstelling tot valse profete wat die lof wil oes met eie of valse waarhede...

(opm.v/d Hollandse uitgewer)

Baie min mense skenk aandag aan die voortekens van die komende tyd.. Hulle verwonder hulleself wel oor afwisselings en onreëlmatighede wat in die natuur opgemerk word, maar gaan ongesteurd daardeur voort. Hulle sien geen uiting van die goddelike Wil daarin nie, maar slegs `n toevalligheid. En dus sal hulle aanvanklik ook aan die verskynsels geen aandag skenk wanneer die natuurgebeure aanbreek nie.

Deur windkouse (windaanduiding) sal die mense eerstens bedag gemaak word op naderkomende onweer. Dit sal so plotseling kom dat mens en dier in groot nood sal verkeer, want hulle sal skaars in staat wees om teen die hewige storms weerstand te bied, maar dit sal slegs die begin wees.

Met klein tussenposes sal hewige aardskokke opgemerk word en die hemel sal verduister word, `n gebulder van donderslae sal gehoor word en dit sal so vreeslik wees, dat paniek onder mens en dier sal uitbreek. Hulle sal hul behoud soek deur te ontvlug, dog die duisternis sal hulle verhinder. Maar die nood sal steeds groter word, die gebulder steeds harder, die aardbewinge steeds heftiger. Die aarde sal haarself open en enorme watermassas sal vanuit die binneste van die aarde breek. 

En sover as wat die oog ook kyk of mag sien, sal water en duisternis wees - en die mense sal `n onbeskryflike chaos beleef. Hulle sal besef dat hulle in die grootste benoudheid gedompel gaan word. Die voorafgaande dae sal so stralend wees, dat `n sekere sorgloosheid die mense sal aangryp, en die ommekeer sal dan so plotseling kom, dat niemand in aardse opsig voorsorg sal kan tref daarteen nie. Dit sou ook volkome nutteloos wees, want geen aardse mag sal hierdie elemente kan weerstaan nie. 

Slegs die gelowige mens sal nou die goddelike Almag ervaar en hy sal homself toevertrou aan sy Skepper. En al is sy hart ook bang en al bewe hy, sal hy geduldig wag totdat daar hulp na hom toe sal kom, want hy stuur sy gedagtes omhoog na Hom toe.

Wie die sin en die doel van die lewe begryp het, weet dat die uur van die beslissing nou gekom het vir elke mens. En hy sal trag om geestelike hulp te bring sover dit moontlik is - hy sal die ongelukkiges vertroos en hulle op God wys - hy sal help deurdat hy `n liggie laat ontbrand in die diepste duisternis. 

Want God sal aan diegene wat Hom herken het en wie aan Hom hulle dienste aangebied het, die moontlikheid bied om vir Hom te werk. `n Ryk arbeidsveld sal aan hulle toegewys word waar die saad op goeie bodem sal val, want God sal diegene spaar wat ag op Hom geslaan het of in groot nood die weg na Hom sal vind.

Amen
Voortekens vir `n Natuurverskynsel. Vermelding deur Jesus op Aarde

5 Augustus 1942

Dit is geen toevalligheid dat die voortekens in die natuur sal toeneem wat tot `n uitbarsting van die elemente sal lei nie, want God stuur al hierdie voortekens vooraf om die mense voor te berei op `n buitengewone gebeurtenis in die natuur, wat die mense plotseling en onverwags sal verras en `n onvoorstelbare ellende tot gevolg sal hê. Die mense moet hierdie voortekens in verband bring met Sy Woord, want Jesus Christus het reeds van hierdie tyd melding gemaak toe Hy op aarde geleef het, omdat Hy die mense daarop wil wys, welke gevolge hulle lewenswandel uiteindelik sou oplewer. En nou is die tyd naby, nou moet die mense aandag skenk aan die tekens wat die gebeure aankondig. Hulle moet niks onopgemerk laat wat buite die grense van die natuurlike val nie. 

God kondig Homself Self aan; d.w.s. deur Sy ingryping in die bestaande Wêreldorde. Hy wil die mense niks onvoorbereid laat belewe wat vir hulle geestelike resultaat moet, kan en sal oplewer nie, wanneer aan hulle die samehang van al die gebeure duidelik getoon sal word nie. En daarom wys God onophoudelik op die komende tyd en Hy stel die mense daarvan in kennis, dat die tyd gekom het wat die goddelike ingryping vereis.

En nou berus dit by elke mens, hoe hy homself teenoor hierdie aankondiging gaan gedra. As hy glo, sal hy daaraan beantwoording gee en sy lewe regstel, hy sal homself met God verbind en sy lot berustend aan Hom oorlaat. Hulle is nie in sulke groot gevaar as die mense by wie die ware geloof aan `n ingryping ontbreek nie. Hulle sal hulleself ook nie voorberei nie, veeleer sal alle aanwysinge en aanmanings ongehoord by hulle verbygaan.

En vir hulle sal die natuurverskynsel vreeslik wees. Want `n diep geloof gee die mens die vaste vertroue dat God hom beskerm in elke gevaar, maar die ongelowige sal sonder enige steun wees as hy nie ter elfde ure `n Heer bokant homself erken en homself in diens van barmhartigheid aanbeveel nie.

God stuur al vir `n lang tyd vroeëre voortekens om die mensdom tot insig aan te moedig en hierdie voortekens kan deur elke mens herken word wat wil sien. Hulle sal tot denke aangespoor word, omdat die tekens nie net één keer sigbaar sal word nie, maar sal hulleself nog dikwels en reëlmatig herhaal, sodat dit deur alle mense opgemerk kan word. 

Maar die mens vorm vir hom meestal self sy eie uitleg. Sodra hy al hierdie verskynsels met die Wil van God in verband bring, skenk hy aandag daaraan en trek self voordeel daaruit, omdat hy homself voorberei het op die komende tyd en dat dit baie suksesvol vir sy siel sal wees!

Wat God verkondig het in woord en geskrif, word onherroeplik vervul en net die tydstip is vir die mense nog onbekend. En daarom moet hulle op die tekens let waarvan God melding gemaak het. En dus sal hulle weet dat die aarde spoedig groot skokke sal ondergaan en dat onnoemlike leed daardeur vir die mensdom beskore is.

En nou lê by hulle om hulleself so te vorm dat hulle die komende tyd voorbereid kan afwag. Hulle moet worstel en vra vir `n sterk geloof, sodat hulle nie swak sal word in die aangesig van die werk van vernietiging, wat die mensdom nou te wagte staan nie. En God sal Homself oor elkeen bekommer wat aandag skenk aan Sy woorde en wat die goddelike ingryping bewustelik verwag. 

Amen

Kosmos – Veranderinge – Katastrofe

18/19 Desember 1945

Wat homself in die kosmos voltrek, is vir u onbekend en u sal ook nooit die wette van die natuur so diep kan deurgrond, dat u in staat sal wees om dit te bepaal nie, wanneer en hoe veranderinge hulself voltrek wat hulself volgens die ewige verlossingsplan van God moet voltrek om die werke van die nuwe vormgewing van die aarde voor te berei nie. 

En u sal steeds verras word deur gebeurtenisse wat hulself in die natuur afspeel en daarom ook nou onverwags voor `n geweldige natuurverskynsel staan, wat begryplik sal wees vir hulle wat dit met geestelike oë aanskou, maar wat vir die oorgrote meerderheid van die mense onbegryplik sal bly, omdat hulle die samehang van al die gebeure, ook die kosmiese bepaalde, met die geestelike ontwikkeling van die mense en al wat wesenlik bestaan, nie kan insien nie, omdat hulle ook nie op die hoogte is van die verwagte einde en die omvorming van `n skeppingswerk (die aarde) wat alleen die geestelike ontwikkeling moet dien en tans nutteloos geword het, as gevolg van die afgewende wil van die mense teenoor God.  

Wat daar moet gebeur in die natuur, gaan onmerkbaar inwerk en die mense sal daarom weinig aandag daaraan skenk. En tog sou hulle baie afwykings kan vasstel wat hulle wantrouig moes gemaak het, as hulle sou opgelet het en die skepping dit tot hulleself sou laat spreek het. Daar speel veranderinge in die binnenste van die aarde af wat sal lei tot uitbarstings, die eerste wat gedeeltelik tot uitbarsting sal kom, waarna dit dan met vasgestelde tyd na `n volledige verwoesting, tot bo die aardoppervlak gevoer sal word. Hierdeur sal die ewige verlossingsplan van God kan verloop soos Sy Wil dit vasgestel het. In die binnenste van die aarde bevry ontelbare geestelike wesens hulleself en God gee Sy toestemming hiervoor. Hy laat hulle aktief word op die vasgestelde tyd, omdat hulle werksaamheid nie teen Sy wet van die ewigheid gerig is nie.  

En die aarde sal begin om te bewe wanneer hierdie wesens aktief gaan word. Hier en daar sal sy haarself open en dus hierdie wesens se weg vrymaak na `n ander vlak as tot nou toe. En groot veranderinge sal hulleself aan die aardoppervlak voltrek waar hierdie gebeurtenis sal plaasvind, tot verskrikking van die bewoners wat blootgestel sal wees aan `n vreeslike natuurkatastrofe. Maar dit sal slegs `n inleidende gebeurtenis wees op die daaropvolgende volledige verwoesting van die aarde, `n laaste waarskuwende stem vir almal wat haar sal oorleef, en `n heenwysing na die nabye einde, waaraan die mense voorheen geen aandag geskenk het nie. Maar die uitspraak van God sal verstaanbaar wees vir elkeen wat Sy wil verstaan.

Alles wat homself in die heelal afspeel, ook elke kosmiese verandering , is bepaal deur die ontwikkeling van die geestelike. Ofskoon die mense dit nie begryp nie, as gevolg van hulle eie skuld en onkunde, moet hulle gekonfronteer word met wat werksaam is deur die wesens wat nog in die binnenste van die aarde gekluister is en strewe na die vryheid ten dienste van hulle positiewe ontwikkeling. Tallose menselewens sal met die uitbreek van die geestelikes omkom en min of meer ryp die geestelike ryk ingaan, maar ook ontelbare wesens sal vryword en kan in `n andere vorm opwaarts strewe.

En so is die geweldige natuurgebeure tegelyk `n voorval om verlos te word uit die eindelose lang tyd van kluistering in die mees vaste materie en `n oorgang vir die geestelike waarin hy homself bevind, na `n minder pynlike ander vorm; soos dit egter ook die ontwikkelingsgang van die geestelike op die aarde (die mens) beëindig wat in die laaste stadium was en die vrye wil kon gebruik om verlos te word nie.

Niemand kan die kosmiese gebeure vroeër bepaal het, as hy nie in diepe geloof deur die Gees van God daaroor onderrig is nie, want die goddelike natuurwette is vir die mens nie inskiklik nie, sodat dag en uur steeds geheim sal bly, totdat die eerste merkbare verskynsels hulleself sal aankondig, waaraan vir eers geen aandag geskenk sal word nie. Dog sodra die dag in aantog is, sal `n groot onrus al wat leef oorval, mens en dier sal dit innerlik bespeur en slegs hulle wat `n opgewekte gees het, sal in staat wees om `n verduideliking daaroor te gee en tog nie aangehoor word deur hulle wat wêreldsgesind is nie, wat `n verwoesting van die aarde nimmer wil en sal aanvaar nie en dus volkome verras sal word deur die uitbreek van die natuurelemente.

En God kondig steeds weer die gebeure aan, Hy laat die mense nie in onwetendheid oor wat hulle in die komende tyd te wagte staan nie. En Hy gee Sy bodes steeds weer die opdrag om van dit wat kom, melding te maak. Want die dag sal nie lank meer op hom laat wag nie. En wie oplettend is, sal ook dit herken wat verander en sy blik sal geestelik gerig wees, want alles wat kom volgens die ewige verlossingsplan van God, het die ontwikkeling van die geestelike wat in gevaar is en wat deur God se liefde gehelp sal word, ten doel.  

Amen

Veranderinge in die Kosmos

23 Desember 1948 

Waar kosmiese veranderinge aangedui word wat die aankoms van `n natuurkatastrofe sal aankondig, daar sal u ook My werksaamheid met sekerheid by die mens kan vasstel, deur vroeëre gegewe aanwysings, aansporinge en waarskuwings van allerlei soort, deur die profetiese vooruitsig van mense wat God in die besonder toegedaan is en deur `n toegeneë inwerking van die ligwesens op diegene wat hulle toegang verleen deur hulle wil aan My, en `n lewenswandel wat aan My oorgegee is en `n lewe wat hieraan beantwoord. 

Waar natuurverskynsels hulself dikwels voordoen, is die mense ook toegankliker vir My aanwysings en daar is ook meestal redes gegee van die veelvuldige veranderinge van die skepping van die natuur deur juis sulke natuurverskynsels, waarin die gekluisterde geestelikes na die positiewe ontwikkeling streef, terwyl die mense `n meer volgsame wese het, en vinniger tot rypheid kom.

Maar volgens My verlossingsplan van die ewigheid word skeppinge van die natuur nou ook getref deur My inwerking regstreeks deur die elemente van die natuur, hoewel so iets anders seldsaam is. Die eindelose lang gekluisterde kragte dring aan op vrywording en het My ondersteuning. Ook daar word dit aangekondig wat in die natuur gaan gebeur. Die mense word opmerksaam gemaak, ofskoon hulle nie vir My aanmanings en waarskuwings ontvanklik is nie, en My daarop wys! 

Ook die kosmiese veranderinge sal sigbaar word en sou elke mens laat nadink; en sieners en profete aan wie die taak opgelê is en wat die gawe het om te kan voorspel, sal opstaan om melding te maak van dit waarvan hulle gesien of gehoor het deur die geestelike kontak. Ook vanweë die wils- en geloofsvryheid gaan alles hul natuurlike gang en ook kosmiese veranderinge word wetenskaplik verklaar en daarom verontrus dit nie die mense nie.

Ook alle gebeure, elke voorval in die natuur kan wel op natuurlike wyse verklaar word, maar het steeds `n geestelike rede en verklaring en dit is belangriker om daaraan aandag te skenk as aan die suiwer natuurlike, want die natuurlike gevolge sal u nie deur u kennis kan teëhou of verswak nie, maar die geestelike gevolge sal u kan benut in u voordeel en gevolglik u rustig aan die natuurlike uitwerking oorgee. U is Heer daaroor as u glo - dus die geestelike nut van u kennis daaruit haal. 

Dan is u Heer oor die natuur. Weet u wat dit beteken? Om ook die elemente van die natuur vanuit u wil, wat ook My Wil is, tot stilstand te kan bring, as u innig met My verbonde is? En ook die vry geworde geestelikes sal u as Heer erken, u sal ook gebieder oor die natuur wees en almal sal hulleself gewillig aan u onderwerp.

U begryp dit nog nie in sy volkome diepte nie, maar as u hierdie graad bereik het, sal dit vir u begryplik wees wat u met My Krag sal kan volbring, waaroor u nou onbeperk sal kan beskik. Maar hoe min mense bereik slegs hierdie graad van rypheid deur `n diep onwankelbare geloof in My en My Liefde en onbegrensde oorgawe aan My? Maar My Mag en heerlikheid sal aan hulle duidelik word en hulle sal My oor die hele wêreld roem. Voortdurend sal hulle vir My spreek, omdat hulle gedryf word deur My Gees, omdat hulle nie meer aan hierdie wêreld behoort nie, maar kort voor hulle voleinding staan. 

Amen

Raaiselagtige Ligverskynsels

13 Desember 1954

In die donker wat oor die aarde versprei is, het die mense baie lig nodig en al is hulle meestal nie bereid om lig aan te neem nie; al wandel hulle ook gewoonlik eerder in die duisternis - My lig van bo sal tog aan hulle gestuur word, want die liefdevolle erbarming van die ligwêreld verleen hom daartoe om aan u, mense, hulp te bring.

En op aarde is daar ontelbare ligwesens digby u, mense, steeds bereid om `n lig in u aan te steek, u saggies te vermaan om werke van liefde te verrig, sodat in u `n lig gaan uitstraal en u gees verlig. EK Self het dit aan My leërskare opgedra om die drang van hulle liefde by u in dade om te sit, en My Wil is ook julle s’n. 

Juis in die laaste tyd voor die einde, waarin die duisternis steeds dieper word, is die aarde deur ligwesens omgewe, wat hulle kragte na die aarde laat stroom en ook oral geopende harte vind, vir wie hulle lig kan bring. Voor die einde word hulle wil om liefde te gee steeds magtiger en gee hulle soms aanleiding om buitengewoon werksaam te wees - sodat ligverskynsels hulle aktiwiteite duidelik bewys, verskynsels wat geen sataniese verblindende ligte is nie, maar duidelik wys op `n ander Mag. Verskynsels wat Myne gelukkig sal maak, maar wat My teenstanders egter, wat niks glo nie en tog iets meemaak wat alleen deur die geloof verklaar kan word, met vrees en ontsetting vervul.

Aan My ligbodes is opgedra om hulle krag vanuit My Wil te gebruik en waar dit daarom gaan om `n reddingswerk te volbring, daar skaar hulle hulself bymekaar en werk met verenigde krag - sodat hulle werksaamheid oral duidelik te sien is - dat die oorvloed van hulle lig na die aarde straal en op `n duidelike wyse vir alle mense sigbaar is.

Ligverskynsels van raaiselagtige aard sal die gedagtes van die mense voor die einde besig hou en dit sal nie maklik wees om hierdie verskynsels op `n natuurlike wyse te verklaar nie, wat die wetenskap weliswaar sal probeer. Ligverskynsels van raaiselagtige aard sal ook aanleiding gee tot vermoedens wat volkome verkeerd is. Wie lig soek, sal dit ook vind, want die bewoners van My ryk sien die gedagtes van elke mens en hulle bemoei hulleself met diegene wat in goeie wil ondersoek en na lig verlang. Die hemel en die aarde se ryk van die lig en dié van die duisternis is onderworpe aan My, en al die volmaakte, lig deurstraaldes, help saam om die duisternis op aarde te verdrywe. En dit sal duidelik word, omdat dit My Wil is dat alle hulp aan die mense op die aarde gebied word, wat hulle kan red, waartoe alle ligwesens altyd bereid is.

Amen

Veranderde Sterrebeeld

18 November 1955 

Met kort tussenposes sal u gebeurtenisse beleef wat hulleself sal herhaal en wat u mense hewig sal verontrus, want u sal dit nie kan verklaar nie en daarom sal u geweld vrees waarteen u uself nie sal kan verweer nie. U sal ook geen korrekte verklaring daarvoor kan vind nie, omdat dit in My Wil lê dat u met alle moontlikhede rekening moet hou en elkeen afsonderlik vir homself daaraan rekenskap moet gee, omdat EK wil dat elkeen afsonderlik ook vir homself, d.w.s. vir sy siel, hiermee sy voordeel kan bereik. Waar die geloof heeltemal ontbreek, sal die verontrusting besonder erg wees, terwyl die gelowiges min of meer aan My sal vashou en hulself in My hoede geborge sal vind. 

Tog sal die verskynsels, aangesien dit kosmies gebonde is, groot openbare besprekings tot gevolg hê, sodat elke mens self daaroor sal nadink en homself ook teenoor sy medemens sal uitlaat. Voor enige tyd verby is, sal wêreldse belangstelling afneem, maar sodra hierdie verskynsels verby is, sal die wêreldse mense hulleself des te yweriger met die vreugde van die wêreld bevoordeel. By slegs weiniges sal indrukke agterbly wat hulle sal aanmoedig om hulself te alle tye te laat besin en wat ook tot verandering van die denke kan lei; totdat dieselfde gebeurtenisse in die kosmos homself weer sal herhaal en hernude verskrikking te voorskyn sal roep. Want van die kant van die wetenskap sal ernstige bedreiging vir die hemelliggaam aarde gevrees word, omdat die mens die raaiselagtige veranderinge in die sterresisteem vrees, wat nog nooit waargeneem is nie, en wat `n ernstige bedreiging sou kan inhou vir die aarde.

En menige van die mense sal aansienlik van mekaar verskil in die beoordeling van die uitwerking. Daar is mense wat verontagsamend daaroor sal stap en hulle lewe verder onbesorg sal geniet; terwyl daar mense is wat voorsorgsmaatreëls sal tref wat volkome nutteloos sal wees. Ander sal egter in hulself keer en hulle in die gedagtes met hulle God en Skepper besig hou. En EK laat elkeen sy vrye wil toe, EK trag alleen onophoudelik om op die gedagtes van die mense in te werk, wie se denke korrek is, wat hulself rig op die uiteindelike bestemming van die mens, wat in My tot rus kom en nou deur My gelei kan word na die heil van hulle siele. 

Maar wat gaan daar gebeur? Die beeld van die sterre sal verander. Daar sal sterre in ander bane gelei word, hulle sal dan in `n veranderde verhouding tot die aarde staan as tot nou toe. En daardeur sal sterre sigbaar word wat nog nooit gesien was nie en daar sal één as `n regstreekse gevaar vir die aarde sigbaar word, omdat gevrees sal word dat sy baan met die aarde sal kruis. Geen mens sal wil glo dat so iets sal gebeur nie, geen mens sal glo dat natuurwette kan verander nie, maar u, mense, staan voor die einde. U berei self iets voor wat nog `n erger uitwerking sal hê, want wat u onderneem, gaan die hele aarde in gevaar bring. 

Dit wat homself deur My Wil voordoen, is maar slegs `n voorteken van die einde, dit is `n ernstige waarskuwing aan u en EK gee u sodoende slegs duidelike tekens van die bestaan van `n hoëre Mag sodat almal hulself tot Hierdie Mag sal kan wend en dat u daardeur ook `n direkte gevaar vir uself sal kan afwend, wanneer u, dit wil sê, u siel die korrekte voordeel daaruit sal trek. 

Maar wat daarna sal kom, het betrekking op die hele aarde en alles wat daarop leef. En daarom openbaar EK MY eerder op ongewone wyse, maar sonder om u te dwing om My Self as die Veroorsaker daarvan te erken, wat ontsettend in sy uitwerking is, maar wat nie die hele aarde sal aangaan nie. Want EK ken alle natuurwette en hulle werkinge, EK weet ook hoe om elke gebeurtenis af te wend of af te skaal in sy uitwerking.

Maar wat EK laat gebeur, dien alleen tot u redding, dit moet u, die mens, na My toe dryf, dit moet u, die mense `n God laat erken by Wie u beskerming moet soek, omdat HY u VADER is.

Dit is die laaste teken voordat die einde kom. Die is die laaste poging van My liefde en Erbarming om te red wat nog te redde is.

Amen

Natuurkatastrofe voor die Einde

22 Junie 1958

Die aarde sal op haar fondamente geskud word, omdat die mense nog eenmaal baie duidelik op die einde gewys moet word; omdat die gedagte aan die dood in hulle oorheersend na bo moet kom, wanneer hulle hulself uitgelewer sien aan geweld waarteen hulle magteloos is. Baie mense sal wel daarna vra hoe hierdie aardbewings tot stand gekom het, maar die vinnig op mekaar volgende gebeurtenisse sal hulle geen tyd laat om dit te beantwoord nie. Want nou het daar in afsonderlike gebiede op aarde ontploffings plaasgevind van enorme omvang, wat die mense alle mag om te dink ontneem, waarop dan `n woede van natuurelemente volg, waarvan die gevolge nie voorgestel kan word nie en eers later deur die oorlewendes gesien sal word. En hulle sal dan geneig wees om te glo dat proefnemings (ondersoeke) deur mense die oorsaak was van die onbegryplike groot vernietigingswerk. Maar hulle vergis hulself. Dit is My stem wat so geweldig weerklink en moet weerklink, omdat die mense geen aandag skenk wanneer EK hulle saggies aanspreek nie, en ter wille van hulself is daar nog `n laaste reddingswerk vir die kort daarop volgende einde nodig.

Ontelbare mense sal hulle lewens daardeur verloor, goeie en slegte mense sal die slagoffers word van die vernietigingswerk, maar dit kan die oorlewendes nog tot seën wees wanneer hulle daaruit leer, wanneer hulle leer om My te herken en in die vervolg die weg met My gaan.  

Al lankal kondig EK die gebeure aan, maar EK vind weinig geloof, omdat die mense sulke geweldige natuurgebeure nie vir hulleself kan voorstel nie, en omdat hulle so iets ook nog nie meegemaak het vanaf die begin van hierdie aardperiode nie. Maar daar is altyd gewaarsku daarteen en sou die mense maar net `n vonkie geloof in My woord gehad het, sou hulle ook rekening gehou het met wat `n lang tyd tevore bekend gemaak is. Aan die eindtyd het alle geloof egter verdwyn en selfs die wat Myne is, neem hierdie aankondigings skaars ernstig op, hoewel hulle gewillig is en steeds met My in liefde verbind is.

Maar plotseling en onverwags sal die eerste voortekens opgemerk word, dat daar kosmiese veranderinge voorkom, dat alles skynbaar uit die wetlike ordening raak, daar sal seldsame waarnemings aan die hemel verskyn, daar sal binne `n kort tyd onheilspellende verduisterings voorkom. Maar daar sal steeds agterna `n skynbare gerustheid wees, totdat die natuurelemente so vinnig en vreeslik ontketen gaan word, dat daar vir geen mens tyd sal oorbly om oorleg te pleeg nie; dat daar dan maar één hulp oor is: om in gedagte na My te roep om bystand in die grootste nood en gevaar.

Alle mense wat tevore kennis daarvan geneem het, al skyn dit vir hulle nie geloofwaardig te wees nie, bevind hulleself in `n toestand van groot barmhartigheid, omdat hulle op die hoogte is van hierdie enige weg en My maar net hoef aan te roep in gees en in waarheid. Maar ook baie onder hulle sal nie in staat wees om te dink nie, en aan hulle gee EK hierdie raad: om hulself na My toe te wend, sodat EK hulle kan bystaan. EK neem hierdie versoeke aan, omdat hulle hulle geloof ook aan My bewys het, wat Ek dan sigbaar wil versterk. 

Hoe hierdie gebeure homself sal afspeel, hoef nie aan u verduidelik te word nie, want dit sal u nie help nie, maar dat dit homself sal afspeel, en dat dit alle nood en ellende, wat tot nou toe nog voorgeval het, sal oortref, kan u maar glo!

En u kan ook met groot sekerheid u medemens daarvan in kennis stel, want dit kan alleen maar tot hulle seën wees om te weet, dat alles deur u God en Skepper voorbestem is, maar nie om u skade te berokken nie, inteendeel alleen tot nut vir u siele, wat hulself in die grootste gevaar bevind om verlore te gaan. Want binne `n kort tyd daarna sal die einde van hierdie aarde volg, wat egter nie deur My veroorsaak sal word nie, maar wat veeleer deur menslike wil sal plaasvind. Want EK het hulle nie verhinder om die allesvernietigende proefnemings uit te voer nie, omdat die tyd ook vir die mensdom, wat sonder innerlike lewe is, gekom het, waarin `n skeiding moet plaasvind. Want alles wat uit die ordening getree het, moet weer na die ordening teruggelei word, sodat die positiewe ontwikkeling nou weer kan deurgaan op `n nuwe aarde, wat My Liefde, Wysheid en Mag weer sal laat ontstaan volgens My verlossingsplan van die ewigheid af.

B.D.7405

Die Aankondiging van `n Ster

5 September 1959 

Wat u deur die Gees verkry, sal u sonder bedenkinge kan aanneem. En so sal u moet ervaar dat die naderende einde van die aarde ook al in die heelal bemerk kan word, dat daar kosmiese veranderinge voorkom, omdat dit God se Wil is. Dat by die beëindiging van `n aardperiode, op elke manier kenmerkend aandag getrek word wat die mens nie natuurlik sou kon verklaar nie, wat hom die Mag van `n Skepper laat sien en wat dus ook in alle duidelikheid op die Skepper wys. En hierdie kosmiese veranderinge raak meestal afwykings in die beweeg van die hemelliggame tot nou toe, wat `n ander baan gaan inslaan, en dat sulke gebeurtenisse vir die mense onverklaarbaar is en bly, en tog nie geglo kan word nie. Hoe nader die einde kom, hoe gereelder sal die mense sulke gebeurtenisse waarneem, eers nie baie duidelik sigbaar nie, maar wat egter steeds duideliker tevoorskyn sal kom sodat die mense in waarheid sal kan sê: "Die kragte van die hemele word geskud". En geen enkele menslike wil sal daarmee vergelyk kan word nie; alleen God se Wil sal tot uitdrukking kom en daarom sou ook alle mense kan glo in `n God, wanneer hulle sulke ongewone verskynsels oplettend ondersoek.

Maar wie nie wil glo nie, kan ook nie duideliker oortuig word van die bestaan van `n God en Skepper, aan Wie alle elemente van die natuur onderworpe is nie. Wie egter oplet, weet ook dat die tyd daar is. En so sal `n ster homself losmaak uit sy normale baan en die weg na die aarde neem. En hierdie ster gaan sy weg onafhanklik van die wil van die mense en hy hou vir hulle `n groot gevaar in, maar sy loop word nie gestuit nie, omdat die aarde `n skok moet ondervind, tot skade en heil van die mense daarop. Want baie mense sal hulle lewens daardeur verloor, soos dit al vir `n lang tyd tevore verkondig is.

En die aarde sal `n skok ondergaan. Niemand sal homself kan voorstel in welke gevaarlike situasie die hele hemelliggaam (aarde) sal kom nie. Hierdie natuurkatastrofe sal nie tot `n volledige vernietiging lei nie, maar tog van `n onbepaalde omvang wees, sodat die einde daardeur vir ontelbare mense sal kom. Maar wie dit sal oorleef, gaan nie lank daarna nie, die uiteinde tegemoet, `n daad van vernietiging wat deur die menslike wil veroorsaak sal word, wat wel deur God toegelaat is, maar wat nie Sy Wil is nie. Terwyl die vroeëre kosmiese katastrofe tog nog `n doel het wat moet help met die verlossing, sodat die ongelowige mense nog op die laaste gewys sal word op `n Mag wat alles beheer en dat daar niks willekeurig gebeur nie. Daar moet nog `n reddingsmiddel vir hulle gegee word, en `n laaste middel is om te glo, sodat hulle nie verlore gaan nie.   

God Self spreek deur hierdie gebeure die mense aan wat geen ag slaan op Sy sagte stem nie, maar Sy luide stem weerklink dikwels vol smart en daar sal ook baie vernietig word. Daar bly egter nog die moontlikheid vir hulle oor om in die ryk hierna in te haal wat hulle op aarde versuim het. 

Baie sal ook nog die barmhartigheid verkry om die laaste kort tyd tot die einde toe mee te maak en ook nou is die wil om te glo weer maatgewend, want die ongelowiges sal vir hulle siel geen voordeel bereik van wat hulle meemaak nie. En hulle sal vir hulleself aan die einde alleen maar die lot van `n hernude kluistering oplewer, waarteen God in Sy Liefde die mense sou wou behoed het. 

En daarom waarsku en maan Hy almal alreeds, en Hy maak die mense bedag op alle verskynsels in die laaste tyd - en salig is hy wat hierop ag slaan, wat daarin glo en sy lewe op aarde in ooreenstemming bring daarmee. Hy sal deur al die moeilikhede heen gelei word en wat ookal met hom sal gebeur, sal dit vir sy siel en vir sy rypwording op hierdie aarde goed wees.

Amen 

God alleen is Heer van die Skepping – Ster

5 Oktober 1959

Die hemelliggame loop ewigdurend in hulle bane, wat deur die goddelike Skepper voorgeskryf word en waaraan in die skeppingsplan ook vasgehou word, volgens Sy Wil. En dit is `n onmoontlike onderneming om die voorgeskrewe baan van `n hemelliggaam te wil verander, om `n ster uit sy baan weg te dring en anders te wil stuur as wat dit deur die goddelike Skepper bepaal is. En net so is dit onmoontlik om die loop van `n hemelliggaam teen te hou, om hom tydelik in sy loop te beperk, dus om hom op een of andere manier te verhinder om op sy weg te gaan.

Dit is aan almal gesê wat meen om deur eie uitvindings `n ander ordening in God se skeppingswerk tot stand te bring, wat daarin glo om menslike voortbrengsels in die goddelike skeppingswerk in te voeg, wat aanneem dat sulke proefnemings sonder ernstige skadelike gevolge die heelal ingestuur kan word. Oor die kosmos is EK nog altyd die HEER en EK sal ook elkeen wat in My werk wil binnedring, op passende wyse beantwoord.

Daar sal `n nuwe poging voorkom en daar sal nog meer volg, solank die mense nie verhinder word nie. En EK laat so iets ook toe, maar EK antwoord wanneer die tyd daar is. Want daar kan nie meer veel bereik word deur die handelswyse van die mense in die heelal nie, omdat die tyd ook uitgeloop is waarop die mensdom op al sy mag kan reken. En alle ervaringe wat hulle nog versamel, sal hulle van geen enkele nut wees nie, want EK Self roep `n halt daaraan. 

Maar EK sal op dieselfde manier antwoord, want die antwoord sal eweneens uit die heelal kom waarin hulle trag om binne te dring en al hulle uitvindings sal nutteloos wees, om die hemelliggaam te wil afweer en weg te lei sodat dit hulle self ook in die grootste gevaar sal bring. En so word dit aan My oorgelaat hoe lank EK die praktyke van die mense gaan duld, maar EK duld dit tot op `n punt. EK verklaar dat EK nie eens is met sulke proefnemings wat geen geestelike doel het nie en dat dit die mense alleenlik nog meer versterk in hulle geloof om “Heer" van die heelal te wees of te word.

Maar die einde kom spoedig en in hierdie eindtyd sal die mense nog van alles probeer, wat alleen hulle goddeloosheid, hulle geestelike verwaandheid en hulle geestelike armoede bewys. Daar sal nog heelwat proefnemings onderneem word wat aansienlik sal bydra tot die ontbinding van die aarde, en aan die laaste vernietigingswerk, en dus aan die beëindiging van `n verlossingsperiode, wat moet wyk vir `n nuwe, as My skepsele nie totaal verlore wil gaan nie. 

Maar u, mense, wat Myne is deur u wil, laat u nie beïndruk deur alles wat ook mag gebeur nie. Dink steeds daaraan dat die Skepper van die hemel en die aarde Homself nie laat verstoot nie en dat Hy Sy Mag duidelik sal toon sonder om daarin deur die mense gehinder te word.

EK sien toe en wag tot die dag gekom het, wat sedert die ewigheid vooruit bepaal is. Want die tyd is beperk wat deur My teenstander op `n soortgelyke manier gebruik word waardeur die mense wat van hom afhanklik is, alles sal doen wat hy verlang, maar waarin hulle egter nie sal slaag nie.

Amen

Die Ligstraling van die Son

3 Augustus 1961

Deur die barmhartigheid van die wat My woord ontvang, word u ook van My beskerming verseker, en u hoef nie te vrees dat u tot prooi sal val van die dwaling nie, omdat EK u verlange na die waarheid ken en u geen foutiewe onderrig sal laat toekom nie, ofskoon u voortdurend deur kragte van die duisternis omgewe word, wat die lig wat van bo kom sou wil vertroebel of uitdoof. Maar teenoor die lig wat teen hulle straal, is hulle magteloos, hulle ontvlug dit omdat hulle die uitgangspunt daarvan herken. 

Maar hulle sal aanhoudend probeer om u gedagtes te verwar, wat EK egter steeds sal reg rig, omdat dit u taak is om My te dien in My wingerd en dus die waarheid uit te brei wat EK Self aan u van bo af stuur. Omdat u, My mense, dit nodig het vir u rypwording. EK alleen kan u korrek onderrig en so ook die wesens van die lig waardeur dieselfde stroom van liefdeslig vloei wat van My af uitgaan, en wat daarom steeds alleenlik dieselfde lig kan uitstraal wat hulle van My Self in ontvangs neem om dit te laat binnedring in die duisternis.

En dus mag u sonder om te twyfel alles aanneem wat van bo kom. U sal egter moet weet dat dit moeilik is om geheime van die skepping aan u te onthul, solank u nog heeltemal onkundig daarin is. Want die wette van die natuur ken u nie om ook op hoogte te wees van die uitwerkinge daarvan en nog minder is u op hoogte van die goddelike geestelike wette.

U is nie op hoogte van die ligbronne in die heelal wat `n suiwer geestelike oorsprong het en wat hulleself tog vir aardse oë duidelik sigbaar maak nie. En daarom kan daar ook geen verstaanbare verklaring aan u gegee word òf en wanneer die sonstrale `n vermindering van hulle stralingskrag ondergaan nie; òf en wanneer die stralingskrag heeltemal opgehef is nie. Menslike berekeninge is nie korrek nie, ofskoon sogenaamde bewyse poog om dit te regverdig.

Die uitstralingsbereiking van die son is ook begrens, omdat dit `n geestelike ligstroom is wat onderbreek word waar die wetmatige ordening nie nagekom word nie, waarop die grondbeginsels van die ewige ordening `n werksaamheid uitskakel, wat u, mense, in u beperkte staat nie sal kan insien en begryp nie.

Geestelike prosesse in die kosmos sal steeds beantwoord aan die aardse of duidelik sigbare prosesse, want alles hou ten nouste verband met mekaar. En so ook sou daar vir die strale deurdringing van die son, geen hindernisse of beperkinge wees nie, as dit nie deur `n sekere weerstand van die nog onryp geestelike, waaruit die hemelliggame in die heelal min of meer bestaan, die lig of straalkrag verminder of verhinder sou word nie. 

Ook die gesteldheid van die hemelliggame vind juis hulle oorsprong in die samestelling van onryp geestelike substansies, en die graad van hulle voltooiing bepaal ook die graad van hoe hulle bestraal word. Daarom sal die meer voltooide geskape hemelliggame self strale uitstuur, omdat die lig uit die Oerbron tot hulle kan kom sonder om weerstand te ondervind en dus ook die ligbronne weer lig kan laat uitstraal. Dus kan elke donker hemelliggaam ook aangeraak word en dit word ook bestraal in eweredigheid met die waarborge wat vir die “lewe” op die hemelliggame moet geld. Maar `n voortdurende bestraling sou eerder die lewe in gevaar bring, daarom moet ook hierdie bestraling aan grense gebonde wees, wat die wisseling van dag en nag geestelik verklaar.

Tog kan alle prosesse in die kosmos aards verklaar word, maar daar moet `n sekere voorwaarde aanwesig wees om dit te kan begryp. Die mense moet weet dat alle hemelliggame in die bestaan van `n son ook die lig hiervan opneem, maar steeds op `n aanvaarbare manier, dat dit steeds alleen die nodige lig om te lewe en te bestaan, aanpassend by die geestelike behoefte van die bewoners daarvan, uitstraal, en dat hierdie liguitstraling soms ook deur bewoners van andere hemelliggame gesien kan word. 

Maar geensins verhinder of beperk `n hemelliggaam, `n ster, wat bestraal word van `n ander, soos wat u, mense dit u voorstel nie, want elke ster is vir die son in dieselfde verhouding toeganklik. Die uitstraling daarvan word deur die hemelliggaam self bepaal, wat dus die geestelike gesteldheid van sy substansie kenmerk. Want die sonlig is geestelike uitstraling, die son is `n ster wat self lig gee, wat voortdurend deur die bron van die Oerkrag van die lig gevoed word en die krag en ligstroom voortdurend deurgee. Dit is wel aan die uitspansel sigbaar en tog al `n skepping van geestelike aard, waar die voltooide geestelike werksaam is met die instandhouding van die skeppingswerke wat in die bereik van hierdie son geleë is. 
Geestelike straling deurdring nou alles, ook alle materie, maar onderbreek haar werksaamheid waar `n weerstand homself voordoen, soos welke materie dan ook te bestempel is. Maar hierdie substansie sou die uitstraling nooit kan verhinder of teëhou om weer ander hemelliggame te tref nie, waarom dit `n foutiewe begrip is dat `n hemelliggaam as skadu vir `n ander sou kan blyk te wees. Maar wette bestaan volgens goddelike ordening en hierdie wette sal ook ewig bly bestaan solank daar nog `n materiële skepping bestaan. En indien dit enigsins moontlik is, sal EK u, mense ook daarvan in kennis stel, wanneer die rypheid van u siel dit toelaat en wanneer EK dit vir u en u siel as heilsaam ag.

Amen

Kosmos – Maan

4 Augustus 1961

Ook die geringste onduidelikheid het `n negatiewe uitwerking, want dit laat die mens twyfel en verduister die lig wat sy hart moet verlig. Maar wanneer die hart homself open om die lig binne te laat straal, sal die toestroming van lig steeds daarop volg. Waar onduidelikheid bestaan, moet opheldering gegee word, want EK wil nie dat die denke van die mens, die korrekte wil en denke, verwar word nie. Maar EK wil ook nie dat dwaling versprei word, waar die waarheid alleen bevorder moet word nie. Maar het u so-iets te vrees, wanneer EK u Self onderrig en aan u alleen deurgee, wat EK Self vir u vertel? 

Dat u alles self nie verstandelik begryp nie, hoef u nie onrustig te maak nie, want solank u nog nie voltooi is nie, is u denke nog beperk en is u nie in staat om die opvattinge wat u tot nou toe ontvang het, in ooreenstemming te bring met die verklaringe wat EK u gee, wanneer dit gaan oor gebiede wat die wetenskap probeer ontsluit nie. Dat daar in die kosmos nog baie ondeurgrondelike dinge bestaan, kan selfs die wetenskap nie ontken nie; en wat die denke ook ondersoek het, daar ontbreek dit aan elke bewysvoering, want die bewyse deur hulle gelewer, is verkeerd.

En so ook skiet die berekeninge wat gemaak word oor die afstand en die verhouding van die stand van die maan tot die aarde, te kort. En daarom is dit ook vir u mense moeilik, om dit wat u ken as u eie, wat u veronderstel om te kan bewys, as `n korrekte verklaring te gee. En wanneer u dink aan die voortdurende draaiing van die aarde om haar eie as, sal u moet insien dat die maan wel `n satelliet van die aarde is, maar tog `n geheel onafhanklike hemelliggaam van die aarde, wat net soos die aarde ronddraai in die bestaan van dieselfde son, dus ook aanhoudend lig van haar af ontvang. Die aarde is nie in staat om hierdie ligstroom teen te hou, of om dit te beperk nie. Maar die bewoners van die aarde kan die maan min of meer waarneem, ooreenkomstig die stand van die aarde soos wat sy gedurende haar draaiing om haarself, inneem.

Die uitstraling van lig, voltrek homself in wetmatige ordening en ook die hemelliggame gaan in wetmatige ordening hulle baan. Daarom ook die periodieke geleidelike herhaling van die verskynsels, dieselfde wisseling van dag en nag. 

Maar u, mense, moet nie vergeet dat alles in beweging is, dat niks stil staan in die algehele heelal en dat hierdie beweginge ook wetmatig is. En tog kan die sterrebeelde deur u, mense, soos dit oor u skyn, as gelykblywend aan die hemel gevolg word, wat, suiwer in ooreenstemming met die natuur, `n bevraagtekening van die voortdurende draaiing van die aarde sou laat ontstaan. En tog draai die aarde om haarself, maar dit sal `n ewige geheim van die skepping bly, wat nooit deur u, mense, ontsluier kan word nie. Want u sal wel steeds kan vermoed of glo, bewyse lewer, wat egter nooit goeie bewyse is nie - om welke rede u ook nooit sal slaag om vreemde hemelliggame in besit te neem nie, waarvan die wette heeltemal anders is as die van die aarde en wat daarom ook `n “lewe” vir u, mense uitskakel. Want die lewensvoorwaardes op elke hemelliggaam is anders en gemaak vir die wesens wat daarop woon en is in ooreenstemming met hulle geestelike toestand. En EK alleen ken elke wet, net soos ook die geestelike wat vol van lig is, aan wie EK weet wie dit toekom. Maar u, mense, sal ook dan eers van alles op hoogte wees, wanneer u in die ryk van die lig sal binnegaan en u denke dan nie meer beperk sal wees nie.

Ontketende Natuurelemente

27 Oktober 1962

My sorg sal vir ewig uitgaan na u wat nog op `n groot afstand van My bly en wat u daarteen verset om op die weg na My terug te kom. En EK kyk vol erbarming af op die mensdom, wat geen aanstaltes maak om hulself na My toe te keer en wat die afval van My teenstander ten uitvoer bring.

Die einde van hierdie aarde kom steeds nader, wat vir al haar bewoners beslissend sal wees vir hulle verdere lot. Steeds dringender en aanmanender laat EK My stem weerklink en daar kom `n groot mate van lyding en nood oor die aarde, wat waarlik voldoende sou wees om `n verandering in die gevoelens van die mense te bewerkstellig, maar die meeste sal onaangeraak bly daardeur. Solank hulle nie self getref word nie, word hulle eie liefde steeds sterker, sodat hulle hulself skadeloos stel deur die genoegdoening van die wêreld en nouliks aan hul ongelukkige naaste dink.  

En al kom daar steeds meer ongelukke en katastrofes, hulle vergroot self die nood en die lyding deur eie maaksels en hulle dryf daardeur die mense in erge benoudheid, want sonde kry die oorhand en onverantwoordelik is die handeling van die enkeling teenoor sy medemens. Hulle is so ver van My af dat My stem hulle nouliks kan bereik en daarom dryf hulle My daartoe om my stem luid te laat weerklink van bo-af sodat ook hulle nou in uiterste nood sal raak deur die elemente van die natuur. Sodoende kan hulle die medemens nie meer verantwoordelik hou vir dit wat daar oor hulle gaan losbars nie, - inteendeel die uiting van `n Mag moet erken aan Wie hulle self nie in staat is om weerstand te bied nie. 

EK moet hierdie laaste baie kragtige middel toepas, ofskoon ook so-iets nie sommer geglo sal word nie, omdat die mense vir hulself alle ander verklarings sal gee as die een: Naamlik dat hul God en Skepper Homself wil uiter om deur die mense gehoor te word.

Die geloof in `n God is skaars merkbaar aanwesig en baie mense sal selfs die geringe geloof verloor by die aanskouing van die vernietigingswerk wat die ontketende natuurelemente tot stand gebring het. En tog pas EK die laaste uitweg toe, omdat enkele mense My daardeur sal vind, wat in uiterste nood die weg na My neem en `n gebed in gees en in waarheid na My sal opstuur - Op wonderbare wyse sal hulle redding ondervind en sal hulle My ook nie meer wil opgee nie, omdat hulle My hulp duidelik ervaar het, wat egter alleen deel kan word van hulle wat My in gees en in waarheid aanroep.

Tallose mense sal hulle lewens verloor in die verwisseling met die aarde en die ryk hierna, maar daar is steeds nog die moontlikheid om opwaarts te gaan, want die poorte van die geestelike ryk is nog nie gesluit nie en dit is vir baie mense nog `n barmhartigheid om van die aarde af weggeroep te word. En EK ken waarlik die gesteldheid van hulle siele in hoeverre hulle nog in staat sal wees om in die geestelike ryk hierna onderrig te word.  

Maar die oorlewendes op die aarde kan nog `n tyd van nood te wagte wees, wat slegs verdra sal kan word as hulle gebruik maak van My krag en hulp. Want daar sal `n onafwendbare chaos wees wat u, mense, nie alleen sal kan baasraak nie. Nou sal dit duidelik word dat Myne gelei word deur alle nood, omdat My hulp aan hulle duidelik sigbaar sal wees. En hulle sal nou ook nog hulle medemens troos en krag kan gee, deurdat hulle ook gewys word op My, wat alleenlik hulle toestand kan verbeter, maar wat ook uit die diepste van die hart aangeroep wil word.

Ook die laaste ingryping van My kant af voor die einde sal `n baie groot barmhartigheid wees, ofskoon die meeste mense aan My Liefde sal twyfel, ja wat selfs openlik `n God sal verloën wat so `n ongeluk oor die mense laat kom. Maar dit sal nie meer lank duur tot die einde nie. En daarom moet alles betyds probeer word om mense te red van die lot van die hernude kluistering in die skepping van die nuwe aarde, omdat die lot so verskriklik sal wees dat u, mense, nie in staat is om dit vir u voor te stel nie.  

En EK wil u daarteen beskerm, daarom wend EK dus nog hierdie middele aan, wat `n klein resultaat beloof, ook wanneer u daaraan twyfel dat dit die werk is van `n lewende God, wat in Homself Liefde is.

Dit gaan vir My slegs daaroor dat die mense in hulle nood aan My dink, dat hulle hulleself opdra aan My, dat hulle My in hulle harte erken en dan ook nie verlore gaan wanneer hulle weggeroep word van die aarde af nie, want dan is hulle ook vir hulle vaart omhoog in die ryk hierna verseker. 

En as hulle die gewelddadige natuurgebeure oorleef, dan sal hulle My ook nie meer opgee nie, en aan hulle almal is nog `n tyd van barmhartigheid verleen tot aan die einde, waarin hulle `n beslissing ernstige kan neem, terwyl hulle nog besluiteloos is.

Die tyd loop ten einde en daar wag nog baie probleme vir die mensdom. Maar die wat in My glo, kan ook hierdie tyd met `n geruste hart tegemoet gaan, want hulle sal steeds My hulp ondervind en hierdie nood sal ook verbygaan, sodra die doelwit bereik is. Want spoedig kom EK Self en kom haal die wat Myne is van hierdie aarde af, wanneer die laaste dag gekom het, soos wat dit voorsien is in My plan van die ewigheid af.

Amen  

"Die Kragte van die Hemele sal in Beweging Gestel Word "

13 Januarie 1963

EK het ook aan u voorspel dat u aan die tekens van die tye sal insien dat die einde naby is. En hierdie tekens sal so duidelik wees dat u nie meer hoef te twyfel nie, en hoef te wonder hoe laat dit is nie. 

Die kragte van die hemele sal in beweging gestel word, u sal kosmiese veranderinge kan vasstel, natuurverskynsels wat u te wagte is, sal u kan waarneem en ook die wetmatige geordende lig omvergewerp sien in die natuur. Tog regeer `n goddelike wet daaroor, want alles wat kom en gebeur, word deur My Wil teweeggebring. 

Maar aan u, mense, moet die waarheid net duidelik word deur dit wat aan u verkondig word deur sieners en profete, en wat EK Self vir u voorspel het oor die einde. Want in die laaste tyd sal alles uit sy ordening tree om u, mense, te laat oplet. Omdat u geen geloof meer in `n God en Skepper wil aanvaar nie, omdat u glo dat u self op My skeppingswerke `n invloed uitoefen, omdat u uself as magtig en buitengewoon wys beskou, moet teenbewyse vir u gegee word. U sal u magteloosheid moet insien teenoor verskynsels wat nie deur u wil gekeer of verander kan word nie. Verder sal u moet besef dat sulke voorspellings, wat u nie kan verloën nie, al lankal bestaan het, en dat dit nou die tyd is wat gekom het en waarin vervul sal word wat geskrywe staan en wat steeds weer aan die mense deur My woord verkondig word. 

Maar die mense sal ook kosmiese veranderinge as die gevolge van hulle eie maaksels aansien en hulself as Heer beskou wat ook vir sulke kosmiese veranderinge die bevoegdheid het, en gevolglik sal hulle God uit volle oortuiging verloën. Want dit is die werksaamhede van My teenstander in die eindtyd, dat hy trag om My Self te onttroon en daarom ook weer gekluister sal word. 

Maar die mense sal ook die tyd herken en My en My ryk teenoor die wêreld verdedig, teenoor diegene wat totaal ongelowig is. Want hulle weet dat die laaste uur spoedig geslaan het en hulle hou ook die kosmiese veranderinge as `n bewys, omdat EK dit Self voorspel het toe EK oor die aarde gegaan het. 

"Die kragte van die hemele sal in beweging gesit word", ook die woord het `n geestelike betekenis, wat u, mense, nog nie begryp nie. Alles wat van My uitgaan, wat My Wil as oorsprong het, sal lewend wees, elke sterrevorm sal tot lewe gebring word, omdat My Krag homself sal uiter - wat steeds lewe voortbring. 

En My Krag sal in alle volheid uitstraal in die laaste tyd voor die einde, dit sal oral alles losser maak, `n verslapping tevoorskyn roep, d.w.s. die Son van My Gees sal deur die donkerste nag waarin die aarde lê, heen breek. Die Son van My Gees sal helder verlig en haar skyning sal alles tot lewe bring, dit sal al die slapendes wakker skud en die tot nou toe dooies wat deur hierdie straal getref sal word, sal lewend word. Dus sal die kragte van die hemele homself uiter, wat u, mense, nie kan teenhou nie. 

Ten slotte sal ook, suiwer natuurlik, `n uiting van My Mag voltrek word wat geen mens vir homself sal kan verklaar nie. Want EK het vir die einde buitengewone tekens voorspel wat hulself sal voordoen in `n vorm waardeur die mense met ontsetting al die gebeurtenisse in die natuur kan volg, wat hulle nie kan keer deur eie teenaksies nie, maar hulle sal self nog daartoe bydra dat kragte in werking tree waarvan hulle die uitwerking nog nie deurgrond het nie. En daarom sal dit alles vernietigende gevolge meebring en die laaste einde bespoedig, wat weliswaar in My verlossingsplan van die ewigheid voorsien is, omdat EK ook sedert die ewigheid op hoogte is van die wil van die mense en die verlossingsplan hiervoor opgestel het, wat egter tog deur die mense self, wat dink dat hulle My kan troef, ten uitvoer gebring sal word. Hulle staan dus duidelik onder die invloed van die teenstander, wie se verwoestende werksaamheid nou duidelik sal word.

Dit sal gebeur soos dit verkondig is en wie opmerksaam is, herken ook al die tekens van die tyd. Wie opmerksaam is, besef ook dat My woord waarheid is wat die mense van bo toekom as `n buitengewone barmhartigheidsgeskenk vir alle mense wat die geskenk maar wil aanneem. Want EK het die mensdom nooit ongewaarsku gelaat wanneer daar gebeurtenisse te wagte was, wat EK oor die mense moes laat kom, sodra hulle in gevaar was om volkome deur My teenstander opgeneem te word. 

Steeds gaan My oordele en ook My waarskuwings en aanmanings vooruit, want steeds wil EK aan die mense die moontlikheid bied om self te besin en nog die kort tydjie voor dit te benut, sodat hulle siele ongedeerd uit al die dergelike oordele te voorskyn kan kom. Ook mag hierdie ernstige aanmaninge en waarskuwings nooit gedwonge wees om te glo nie, en daarom sal My aankondiginge ook weinig geloof vind, al is die tekens van die tye so duidelik sigbaar. Die mense soek oral `n verklaring wat hulle beter geval en daarom sal hulle onvoorbereid deur die einde verras word, want die tyd is vervul, die einde staan voor die deur. 

Amen

God spreek deur Kosmiese Gebeurtenisse

8 Februarie 1963 

U moet steeds nie dink dat u niks uit eie krag kan verrig nie, wanneer dit daarom gaan om onheil van u af te wend wanneer u deur ontketende natuurgeweld bedreig word nie. Al is u ook in besit van `n groot lewenskrag, sodat u meen om die aardse lewe se baas te wees - u is volkome onmagtig teenoor die gebeurtenisse of kragte wat deur die geweld van die natuur teweeggebring sal word. U is daaraan oorgelewer en sal die geweld daarvan slegs kan keer deur `n sterk geloof in My en innige gebed. En tog lyk dit vir u onmoontlik dat u self getref kan word deur natuurkatastrofes, ofskoon voortdurende berigte van sulke katastrofes wat op die aarde plaasvind, u bereik.   

Maar dit raak u nie in die besonder nie, solank u nie self daardeur getref word nie. U sal nie iets as waarheid wil laat geld nie, omdat dit nie vir u welkom is nie, maar u sal dit meemaak en dan sal hy geseënd wees wat in `n God en Skepper glo, want aan Hom is alle Mag gegee in die hemel en op aarde, want tot Hom sal hy roep om hulp wat hom menslikerwys nie verleen kan word nie.  

Of u aards hoe ryk geseënd is, en of u liggaamlik teen alle eise opgewasse is, u sal u swakheid en kragteloosheid besef in die aangesig van die dreigende onheil wat oor u sal kom - Want dit is die laaste middel, die laaste waarskuwing voor die einde, wat u tot besinning moet bring, wat in die besonder vir diegene geld wat hulle weg in onnadenkendheid en louheid gaan en nie die regte instelling teenoor My, hulle God en Skepper, gevind het nie. 

EK wil deur die elemente van die natuur die mense wat geen ag slaan op My sagte aanspreekvorm nie, met `n harde stem aanspreek. EK moet hulle deur kosmiese gebeurtenisse daartoe dwing om anders te dink, omdat onderrig deur My woord selde deur hulle aangeneem word en hulle geen waarde hieraan heg nie. 

En so sal die aarde geteister word deur `n natuurgebeurtenis van so `n geweldige omvang, dat u, mense, nie in staat sal wees om dit te glo nie, omdat u self van niks soortgelyk in die verlede bewus was nie. Maar ook dit het EK reeds lank tevore aan u voorspel, u skuif alles uit na die verre toekoms, wat egter teenswoordige tyd moet wees.  

Tallose mense sal daardeur omkom, dog diegene word in die ryk hierna nog die moontlikheid gebied om hulself positief te ontwikkel. Maar aan die oorlewendes word ook nog `n kort tyd ter beskikking toegestaan, wat egter voldoende sal wees sodat hulle volkome ryp sal word, wanneer die tyd korrek gebruik gaan word. Steeds weer moet EK aan u, mense, die natuurgebeurtenis aankondig, sodat u, wat daaraan glo, uself self kan voorberei en sodat die ongelowiges `n bewys van die waarheid van My woord kan ervaar, sodra hulle deur u op hoogte gebring kan word van dit wat die mense van die aarde te wagte staan. 

Nooit het EK `n oordeel oor die aarde laat kom, sonder om eers aan die mense op `n dergelik gebeurtenis te gewys het nie. En dit sal vir baie mense, wat heeltemal sonder geloof sterwe, `n oordeel wees wat hy aan homself sal moet verantwoord en die lot op homself sal moet neem oor wat hy aan homself besorg het op aarde.

U sou almal met ontsetting geslaan wees, as u sou weet hoe naby die tyd is. Maar nooit word `n presiese tyd gegee nie, omdat so-iets nie vir u uithoubaar sou wees nie. Maar wanneer EK u regstreeks kan aanspreek en My woord laat inkom, dan sal u waarlik aan hierdie woorde van My aandag skenk en alles as waarheid aanneem, ook wanneer dit vir u suiwer verstandelik nie aanneembaar of geloof​waardig sal wees nie. Hou u nogtans besig met sulke gedagtes en dit sal u alleenlik tot seën strek.

Daarom laat EK u, mense, ook `n kykie neem in My verlossingsplan van die ewigheid, sodat u kan begryp wanneer en waarom u `n totale verandering van hierdie aarde te wagte kan wees, omdat dit nie slegs om u, mense, gaan nie, maar ook om die geestelike wat nog in die skepping gekluister is, wat vry moet word en hulle verdere ontwik​keling moet voortsit. En dan sal u ook begryp dat EK vir u, mense, nou nog `n laaste waarskuwing laat weerklink deur `n geweldige natuur​gebeurtenis, sodat u nie verlore moet gaan en die lot van die hernude kluistering weer op u moet neem nie.

Want EK probeer nog voor die einde, om elke middel aan te wend wat kan help vir die mense wat nog nie heeltemal `n prooi is van My teenstander nie. Dog My verlossingsplan van die ewigheid is vasgelê en sal vervul word sodra die tyd gekom het. 

Amen

Veranderinge in die Kosmos

16 Maart 1964

Dit is `n ongewone gebeurtenis wat EK vir u aankondig - u sal dink dat u uself vergis en steeds weer sal u dieselfde belewe. Aardskokke wat nie van uitbarstings afkomstig is nie, maar steeds aanhou, wanneer die aarde in `n bepaalde stand tot die sterre staan, sodat die skokke reëlmatig verwag kan word en nie sal wegbly nie. 

Dit sal nouliks waarneembaar wees en daarom ook maar weinig mense verontrus, maar eers by die ondersoek van die wetenskaplikes sal daar redes gegee word om die ergste te vrees. Mettertyd sal die verskynsels sterker word en gevolglik ook die onverskillige mense verontrus, omdat hulle `n bedreiging van die hemelliggaam aarde herken deur andere hemelliggame, want die hemelliggame wat uit hulle baan getree het, beweeg self na die aarde toe en kom steeds weer opnuut in `n samehangende stand wat juis die gevolge in werking sal stel. 

Met die oog op die nabye einde moet die mense nog wakker geskud word uit hulle rus, hulle moet aan hulle Skepper dink en hulself besig hou met gedagtes van hulle eie verganklikheid en ook daarmee saam dat daar ook vir hulle geen waarborg bestaan dat hulle nie heeltemal met die dood van hulle liggame sal vergaan nie, hulle moet herinner word aan die einde van hulle lewens en ook aan die lot wat op hulle wag, wanneer hulle glo aan `n verdere lewe van die siel. Die eindtyd sal soveel onnatuurlik toon, en tog is dit slegs die doen en denke van die mense wat onnatuurlik is en sal die ergste gevolge hê. Die mense matig hulleself aan om buite hulle bevoegdheid ondersoeke in die ruimte te onderneem, hulle hou hulleself nie by die wette van die natuur nie en word nogtans nie in hulle dade en wil gehinder nie, maar die gevolge sal hulle self tref. 

Maar die einde kom steeds nader en as die mense nog gehelp wil word, wat tot selfbesinning wil kom, en hulle self bewus word van hulle groot verantwoordelikheid, dan moet daar ook van die kant van God af `n ongewone werksaamheid aan hulle getoon word en staan dit hulle nog steeds vry om daarop ag te slaan en hulleself beantwoordend daarmee in te stel.  

En so `n ongewone werksaamheid sal die mensdom belewe in die komende tyd, wat nie deur mense veroorsaak sal word nie, maar wat homself in die kosmos sal afspeel, in `n gebied wat alleen aan die Skepper Self onderworpe is, en wat nou skynbaar in stryd met die normale wetmatigheid geraak het. Tog is die gebeure ook opgeneem in die plan om die geestelike terug te voer, want dit kan `n ommekeer by baie mense teweegbring, omdat dit te ongewoon is, sonder om die geloof van die mense egter te dwing, want die ongelowige mens doen nie eers die moeite om `n verklaring te vind nie, omdat hy heeltemal verder leef sonder om homself te verantwoord.  

En die geestestoestand van die mense in die eindtyd is al so diep versonke, dat hulle hulself ook nie deur ongewone natuurgebeur​tenisse sal laat oorhaal om te glo nie, en daarom kan sulke middele ook nog aanwend word wat nog vir die besluitelose mense van nut kan wees, wat `n hewige skok nodig het om ernstig na te dink en hulle wil dan korrek te rig. Want wat nog gedoen kan word om siele teen die lot van die hernude kluistering te behoed, word ook gedoen van die kant van God af, wat die mense liefhet en hulle nie verlore wil laat gaan nie.  

Maar telkens wanneer Hy Homself op die aangekondigde manier sal uiter, sal daar slagoffers val, omdat die mense nie andersins beïndruk sou word nie en mekaar van selfmisleiding sal beskuldig. Want die gevolge sal op verskillende plekke ook verskillend wees en dit sal `n bepaalde tyd nodig hê, voordat die wetenskap daarin sal slaag om die korrekte uitleg te vind, maar dan sal hierdie tekens hulself ook voortdurend meer dikwels herhaal en aan die mense die bewys lewer dat daar in die kosmos iets gaande is waaraan hulle self niks kan doen nie. En so is hulle dus ook aan die gevolge blootgestel wat steeds periodiek voorkom, totdat daar ten slotte groot natuurgebeur​tenisse sal plaasvind, wat die Mag en die grootte van God sal bewys aan die mense wat in Hom glo en wat ook beskerm sal word in elke nood.

Maar of daar ook nou steeds weer `n nabye einde aan die mense aangekondig word, of hulle steeds weer gewys word op die natuur​katastrofes wat dit sal voorafgaan, hulle glo nie en verander hulle lewenswandel nie in die minste nie. Hulle doen niks om hulleself voor te berei nie, hulle gaan op in die wêreld en hou daarvan en sien in die wêreld hulle god... En daarom sal hulle ook verbonde bly met die materie wanneer die einde gekom het. Maar alles is vasgelê in die goddelike verlossingsplan en daar gebeur niks wat nie al lankal voorsien is van die ewigheid af nie. 

En so sal alle gebeure wat teen die natuur ingaan, hulself afspeel volgens die goddelike Wil en daarom is ook die dag (van die einde) voorbestem en sal ook so gehou word. Maar u moet vooraf in kennis gestel word, sodat u geloof versterk kan word, omdat alles so sal gebeur soos wat dit voorspel is en omdat u die waarheid daarvan steeds meer sal insien, wat regstreeks van bo gestuur word. Want u sal die verbinding tot stand moet bring tussen God en die wêreld, met u medemens wat ongelowig en sonder nadenke voortgaan. U sal weliswaar eers dan daaroor kan spreek, wanneer die eerste gebeur​tenisse plaasgevind het, want voor dit sal geen mens u waarskuwing wil aanhoor nie - eers dan sal u oop ore en harte vind; wanneer daar `n skok voorafgegaan het wat die mense vrae sal laat stel en dan eers moet u spreek. En dit sal van die gewilligheid van die mense afhang of hulle hulle voordeel uit die gebeure sal wil trek.

Amen
